
Në kuadër të Memorandumit të Mirëkuptimit të nënshkruar mes Komunës së Istogut  dhe të programit ReLOaD3 (Programit Rajonal për Demokracinë Lokale në Ballkanin Perëndimor3), që financohet nga Bashkimi Evropian dhe zbatohet nga Programi për Zhvillim i Kombeve të Bashkuara (UNDP), shpallim këtë: 

FTESË PUBLIKE 
PËR
 ORGANIZATAT E SHOQËRISË CIVILE DHE QYTETARË 

Në kuadër të Thirrjes së Parë Publike për Organizatat e Shoqërisë Civile (OSHC-të) për Dorëzimin e Projekt Propozimeve në Programin ReLOaD3 që do të shpallet së shpejti, ftohen të gjitha OSHC-të e interesuara dhe qytetarët të marrin pjesë në Diskutimin Publik mbi prioritetet e propozuara nga ana e komunës, të cilat korrespondojnë me planet zhvillimore të komunës dhe synojnë të jenë në përputhshmëri me nevojat dhe kërkesat e qytetarëve.  

Të gjitha OSHC-të dhe qytetarët e interesuar do të kenë mundësi të diskutojnë dhe shprehin mendimet e tyre mbi këto prioritete të propozuara, në kuadër të cilave do të hartohen kriteret dhe aplikacioni për thirrjen e parë publike në kuadër të Programit ReLOaD3. 

Diskutimi Publik do të mbahet më: 22 janar 2026, në Sallën e Kuvendit Komunal, me fillim nga ora 10:30 – 11:30.


Ju mirëpresim,











Prioritetet e propozuara të Komunës së Istogut

1. Zhvillimi ekonomik përmes promovimit të turizmit, mbështetjes së bizneseve lokale (turistike e të përgjithshme) dhe mbrojtjes së mjedisit

1.1. Zhvillimi i turizmit malor, kulturor, rekreativ dhe rural përmes promovimit të potencialit natyror, si dhe produkteve dhe shërbimeve lokale;

1.2. Mbështetja e bizneseve lokale përmes promovimit, rrjetëzimit dhe aftësimit të tyre;

1.3. Promovimi i aktiviteteve në natyrë dhe i ndikimit të tyre në shëndetin e njeriut, duke përfshirë menaxhimin e mbeturinave, gjelbërimin urban dhe ndërgjegjësimin për mbrojtjen e vlerave mjedisore.

2. Mbështetja e mirëqenies sociale, shëndetit dhe gjithëpërfshirjes së banorëve
2.1. Përmirësimi i kapaciteteve për përfshirjen e personave me aftësi të kufizuara (PAK) në shërbimet publike, si dhe zhvillimi dhe/ose themelimi i shërbimeve relevante të nevojshme;
2.2. Promovimi i pjesëmarrjes se qytetarëve dhe përkrahja e grave dhe të rinjve në proceset e vendimmarrjes;
2.3 Nxitja e barazisë gjinore dhe fuqizimi i grave dhe vajzave në gjithëperfshirjen e tyre në komunitet.
2.4. Promovimi i mekanizmave për aktivizimin e komunitetit dhe zhvillimin e vullnetarizmit.

3. Fuqizimi i rinisë përmes angazhimit në aktivitete edukative, artistike, kulturore dhe sportive
3.1 Mbështetja e grupeve formale të të rinjve në zgjerimin dhe diversifikimin e aktiviteteve dhe shërbimeve për të rinjtë, përfshirë aktivizimin e Këshillave Rinore Lokale (KRL);
3.2. Organizimi i aktiviteteve edukative, sportive, artistike dhe kulturore nga, me, dhe për të rinjtë;
3.3. Organizimi i kampeve verore dhe dimërore edukative dhe sportive.

Llojet e projekteve 
Projektet e fituara nga OSHC-të duhet të përgatiten në përputhje me thirrjen publike dhe prioritetet e përcaktuara. Projektet e OSHC-ve duhet të ofrojnë zgjidhje për nevojat specifike të komunitetit lokal dhe grupeve të synuara të identifikuara nga projekti. Për referencë të lehtë, më poshtë është lista e shembujve të veprimeve mbështetëse në secilën fushë të përcaktuar prioritare të thirrjes:

Mostrat e prioriteteve të përgjithshme:
1. Zhvillimi ekonomik përmes promovimit të turizmit, mbështjes së bizneseve lokale (turistike dhe pergjithshme) dhe mbrojtjes së mjedisit 
P.sh. OSHC-të zbatojnë projekte që synojnë rritjen e zhvillimit ekonomik lokal përmes identifikimit dhe promovimit të potencialit turistik (natyror, rural, kulturor), mbështetjes së bizneseve të vogla dhe familjare, si dhe ndërgjegjësimit për mbrojtjen e mjedisit. Aktivitetet mund të përfshijnë organizimin e panaireve lokale, promovimin e produkteve tradicionale, zhvillimin e paketave turistike, trajnime për ndërmarrjet lokale, si dhe fushata për ruajtjen e mjedisit dhe përdorimin e qëndrueshëm të burimeve natyrore.

2. Mbështetja e mirëqenies sociale, shëndetëtit dhe gjithëpërfshirjes së banorëve 
P.sh. OSHC-të zbatojnë aktivitete që synojnë përmirësimin e mirëqenies sociale dhe shëndetësore të banorëve, me fokus të veçantë në grupet e cenueshme dhe të margjinalizuara. Aktivitetet mund të përfshijnë ofrimin e shërbimeve psiko-sociale, fushata vetëdijësuese për shëndetin fizik dhe mendor, promovimin e një stili jetese të shëndetshëm, aktivitete komunitare për forcimin e solidaritetit social, si dhe iniciativa që nxisin digjitalizimin, gjithëpërfshirjen dhe barazinë në qasje ndaj shërbimeve publike.

3.  Fuqizimi i rinisë përmes angazhimit në aktivitete edukative, artistike, kulturore dhe sportive 
P.sh. OSHC-të zhvillojnë projekte që synojnë fuqizimin e të rinjve përmes përfshirjes së tyre aktive në aktivitete edukative formale dhe joformale, krijuese dhe sportive. Aktivitetet mund të përfshijnë trajnime dhe punëtori edukative, klube rinore, aktivitete artistike dhe kulturore (teatër, muzikë, art pamor, trashëgimi kulturore), organizimin e aktiviteteve sportive, si dhe nisma vullnetare që promovojnë zhvillimin personal, qytetarinë aktive dhe pjesëmarrjen e rinisë në jetën komunitare.

image1.jpg
Funded by
the European Union





image2.jpeg




image3.png
RelLOaD

Regional Programme on Local
Democracy in the Western Balkans




